
Il barometer d’elecziuns da la Quotidiana
Lecturas e lecturs da La Quotidiana tschernan lur favoritas/favorits

Elecziuns dal
cussegl naziunal
24 d’october 1999
Mes candidats favorisads èn:

Candinas defenda plaz in
■ (mc) 1. Martin Candinas 107, 2.
Benno Burtscher 90, 3. Linard Candreia
82, 4. Gion Giger 81, 5. Laetitia Cavegn e
Lorenzo Schmid 61, 6. Remo Cavegn 52,
7. Aluis Maissen 42, 8. Walter Decurtins
31, 9. Silva Semadeni 28, 10. Beda Mül-
ler 23, 11. Karin Saxer 17, 12. Andrea
Hämmerle 14, 13. Lydia Babst 11, 14.
Christine Bucher e Fabrizio Keller 10, 15.
Armon Werro 9, 16. Brigitta Gadient,

Duri Bezzola, Adrian Steiger e Beat Villi-
ger 7, 17. Claudia Lutz e Hansjörg Hassler
6, 18. Anna Schmid 5, 19. Reto Rauch,
Ruth Boxler, Gisula Tscharner, Rita
Schlatter, Silvia Degiacomi 4, 20. Hans-
peter Pleisch 3, 21. Bruno Heini, Chri-
stian Rathgeb, Silvia Scharplatz, Jon Pei-
der Lemm, Marcus Jenal, Diana Hofstetter
cun mintgamai 2 vuschs. Damaun vegn
la glista puspè actualisada!

■ (anr) Dacurt ha la primaudiziun da
l’opera «Der Waffenschmied», dad
Albert Lortzing (1801–1851), gì lieu
a Vaduz. Purtadra da questa insce-
naziun è la nova Uniun d’opera da
la chapitala dal Principadi da Liech-
tenstein. Dirigent è Martin Bieder-
mann. Tranter las solistas sa chatta era
Cornelia Caduff, ch’è d’origin ina Gri-
schuna. Il chor da l’opera cumpiglia 27
chantaduras e chantadurs. Da quests
èn trais Rumantschs: Eugen Casanova,
Ragaz-Bogn, che dirigia il Chor ma-
schadà rumantsch da Sargans e con-
turn (cun 30 commembers); Venanzi
Casanova, Mels, president da l’Uniun
da RumantschAs dal district da Sargans

e conturn sco era Reto Lechmann, che
abitescha a Landquart. Ils trais Sursil-
vans sajan in bun sustegn per il chor da
l’opera.

Per questa opera da Lortzing vegn
fatg blera reclama, uschia era cun in
char annex che va da lieu tar lieu. Da-
preschent è quest – che mussa parts da
la preschentaziun sin maletgs e placats –
a Buchs. Venderdi, l’emprim d’october,
davent da las 17.00 uras è el staziunà
a Sargans avant il Manor. Tranter quels
ch’al retschaivan e gidan a propagar sa
chattan era Eugen Casanova e Venanzi
Casanova. – L’opera vegn dada pliras
giadas dals 2 fin ils 17 d’october a
Vaduz.

Vaduz: Opera da Lortzing 
cun agid da Romontschs

DA GIUSEP CAPAUL / ANR 

Dapi 1919 – pia exact avant
80 onns – vegn il cussegl

naziunal elegì mintgamai tenor il
proporz. Avant valaiva – dapi
1848 – il maiorz. Questa midada
da sistem electoral ha gì grondas
consequenzas – tant per la cum-
posiziun dal parlament federal
sco era cul temp dal cussegl fe-
deral. Dapi otg decennis vegn il
proporz applitgà tar las tschernas
dal cussegl naziunal en ils chan-
tuns cun dus e pli blers mandats.
En chantuns cun be in mandat
vala vinavant il maiorz.

Il sistem electoral proporziunal
vertent è pli gist e gulivant ch’il

maiorz. El resguarda las partidas
tenor lur fermezza a basa da las
vuschs cuntanschidas mintgamai
tar la tscherna dal cussegl naziu-
nal mintga quatter onns. Avant
1919 – pia pli che durant 70
onns dapi 1848 – è il cussegl na-
ziunal vegnì tschernì tenor il
maiorz. Quai ha effectuà che la
partida liberala-radicala, che ha
realisà il stadi federativ da 1848,
ha dominà decennis ora persula
tant el parlament sco el cussegl

federal. Pir a la fin dal 19avel
tschientaner (1891) è perquai
l’emprim cusseglier federal cato-
lic-conservativ (Josef Zemp)
vegnì elegì.

Il proporz ha dentant pussibilità
1919 da tscherner in segund

represchentant conservativ el cus-
segl federal. Malgrà il proporz ha
la partida liberala anc ditg dis-
ponì da la maioritad en la re-
genza federala. Plaun a plaun ha
il proporz tuttina purtà ils fritgs
vulids. Quest sistem ha anc in ul-
teriur avantatg, numnadamain
ch’in segund scrutini n’è betg ne-
cessari. Sch’in commember dal
cussegl naziunal sa retrai durant
la perioda d’uffizi vegn l’emprim
nunelegì sin la medema glista
declerà per tschernì.

La Svizra è stada tranter ils em-
prims pajais che han intro-

ducì il proporz per tscherner ses
parlament naziunal. La predomi-
nanza liberala è svanida cul temp
era el cussegl federal. 1929 è
l’emprim cusseglier federal da la
partida dals purs e mastergnants
(BGB), Rudolf Minger, vegnì el
cussegl federal e 1943 l’emprim

socialdemocrat (Ernst Nobs).
Uschia è la partida liberala ve-
gnida per l’emprima giada – bu-
namain 100 onns suenter la fun-
daziun dal stadi federal – en la
minoritad el cussegl federal.
Questa ha ella anc cuntonschì
1953, ma gia pers in onn pli
tard. Insaquants onns èn liberals
e conservativs stads – suenter la
retirada dals socialdemocrats –
tuttina ferms el cussegl federal.

Pir 1959 è la furmla magica ac-
tuala en la cumposiziun dal

cussegl federal – cun dus liberals,
dus cristiandemocrats, dus social-
democrats ed in popular – veg-
nida realisada. Succedì è quai sin
iniziativa da la partida conserva-
tiv-cristiansociala, che aveva alur
la pli ferma fracziun el parlament
federal ed en consequenza da l’al-
lianza naira-cotschna. L’intent
d’avant 80 onns è pia vegnì rea-
lisà pertutgant il cussegl federal
avant 40 onns en sia davosa con-
sequenza. Quai reflectescha anc
oz pli u main la fermezza da las
partidas grondas e guvernamen-
talas el parlament ed ha – ultra
da quai – era fullà a ses temp via
a la democrazia concordatara.

■ PUGN DA VISTA

Dal maiorz al proporz – succedì avant 80 onns 

Luis Livers, 
fundatur Fpp

Svizra,
Malans/Breil.

